
Shri Kamakshi Suprabhatam

ಶ್ರೀಕಾಮಾಕ್ಷೀಸುಪ್ರಭಾತಂ

ಜಗದವನ ವಿಧೌ ತ್ವಂ ಜಾಗರೂಕಾ ಭವಾನಿ
ತವ ತು ಜನನಿ ನಿದ್ರಾಮಾತ್ಮವತ್ಕಲ್ಪಯಿತ್ವಾ .
ಪ್ರತಿದಿವಸಮಹಂ ತ್ವಾಂ ಬೋಧಯಾಮಿ ಪ್ರಭಾತೇ
ತ್ವಯಿ ಕೃತಮಪರಾಧಂ ಸರ್ವಮೇತಂ ಕ್ಷಮಸ್ವ .. 1..
ಯದಿ ಪ್ರಭಾತಂ ತವ ಸುಪ್ರಭಾತಂ
ತದಾ ಪ್ರಭಾತಂ ಮಮ ಸುಪ್ರಭಾತಂ .

ತಸ್ಮಾತ್ಪ್ರಭಾತೇ ತವ ಸುಪ್ರಭಾತಂ
ವಕ್ಷ್ಯಾಮಿಮಾತಃ ಕುರು ಸುಪ್ರಭಾತಂ .. 2..

ಗುರು ಧ್ಯಾನಂ

ಯಸ್ಯಾಂಘ್ರಿಪದ್ಮ ಮಕರಂದನಿಷೇವಣಾತ್ ತ್ವಂ
ಜಿಹ್ವಾಂ ಗತಾಽಸಿ ವರದೇ ಮಮಮಂದ ಬದ್ಧಃ .
ಯಸ್ಯಾಂಬ ನಿತ್ಯಮನಘೇ ಹೃದಯೇ ವಿಭಾಸಿ
ತಂ ಚಂದ್ರಶೇಖರ ಗುರುಂ ಪ್ರಣಮಾಮಿ ನಿತ್ಯಂ .. 3..

ಜಯೇ ಜಯೇಂದ್ರೋ ಗುರುಣಾ ಗ್ರಹೀತೋ
ಮಠಾಧಿಪತ್ಯೇ ಶಶಿಶೇಖರೇಣ .

ಯಥಾ ಗುರುಸ್ಸರ್ವ ಗುಣೋಪಪನ್ನೋ
ಜಯತ್ಯಸೌ ಮಂಗಲಮಾತನೋತು .. 4..

ಶುಭಂ ದಿಶತು ನೋ ದೇವೀ ಕಾಮಾಕ್ಷೀ ಸರ್ವ ಮಂಗಲಾ
ಶುಭಂ ದಿಶತು ನೋ ದೇವೀ ಕಾಮಕೋಟೀ ಮಠೇಶಃ .
ಶುಭಂ ದಿಶತು ತಚ್ಛಿಷ್ಯ ಸದ್ಗುರುರ್ನೋ ಜಯೇಂದ್ರೋ
ಸರ್ವಂ ಮಂಗಲಮೇವಾಸ್ತು ಮಂಗಲಾನಿ ಭವಂತು ನಃ .. 5..

.. ಶುಭಂ ..

.. ಶ್ರೀಃ ..

ಕಾಮಾಕ್ಷಿ ದೇವ್ಯಂಬ ತವಾರ್ದ್ರದೃಷ್ಟ್ಯಾ
ಮೂಕಃ ಸ್ವಯಂ ಮೂಕಕವಿರ್ಯಥಾಽಸೀತ್ .

ತಥಾ ಕುರು ತ್ವಂ ಪರಮೇಶ ಜಾಯೇ
ತ್ವತ್ಪಾದಮೂಲೇ ಪ್ರಣತಂ ದಯಾರ್ದ್ರೇ ..

ಉತ್ತಿಷ್ಠೋತ್ತಿಷ್ಠ ವರದೇ ಉತ್ತಿಷ್ಠ ಜಗದೀಶ್ವರಿ .

ಉತ್ತಿಷ್ಠ ಜಗದಾಧಾರೇ ತ್ರೈಲೋಕ್ಯಂ ಮಂಗಲಂ ಕುರು .. 1..

ಶೃಣೋಷಿ ಕಚ್ಚಿದ್ ಧ್ವನಿರುತ್ಥಿತೋಽಯಂ
ಮೃದಂಗಭೇರೀಪಟಹಾನಕಾನಾಂ .

ವೇದಧ್ವನಿಂ ಶಿಕ್ಷಿತಭೂಸುರಾಣಾಂ .

ಶೃಣೋಷಿ ಭದ್ರೇ ಕುರು ಸುಪ್ರಭಾತಂ .. 2..

ಶೃಣೋಷಿ ಭದ್ರೇ ನನು ಶಂಖ ಘೋಷಂ
ವೈತಾಲಿಕಾನಾಂ ಮಧುರಂ ಚ ಗಾನಂ .

ಶೃಣೋಷಿ ಮಾತಃ ಪಿಕಕುಕ್ಕುಟಾನಾಂ
ಧ್ವನಿಂ ಪ್ರಭಾತೇ ಕುರು ಸುಪ್ರಭಾತಂ .. 3..

ಮಾತರ್ನಿರೀಕ್ಷ್ಯ ವದನಂ ಭಗವಾನ್ ಶಶಾಂಕೋ
ಲಜ್ಜಾನ್ವಿತಃ ಸ್ವಯಮಹೋ ನಿಲಯಂ ಪ್ರವಿಷ್ಟಃ .
ದ್ರಷ್ಟುಂ ತ್ವದೀಯ ವದನಂ ಭಗವಾನ್ ದಿನೇಶೋ
ಹ್ಯಾಯಾತಿ ದೇವಿ ಸದನಂ ಕುರು ಸುಪ್ರಭಾತಂ .. 4..

ಪಶ್ಯಾಂಬ ಕೇಚಿದ್ ಧೃತಪೂರ್ಣಕುಂಭಾಃ
ಕೇಚಿದ್ ದಯಾರ್ದ್ರೇ ಧೃತಪುಷ್ಪಮಾಲಾಃ .
ಕಾಚಿತ್ ಶುಭಾಂಗಯೋ ನನುವಾದ್ಯಹಸ್ತಾಃ
ತಿಷ್ಠಂತಿ ತೇಷಾಂ ಕುರು ಸುಪ್ರಭಾತಂ .. 5..

ಭೇರೀಮೃದಂಗಪಣವಾನಕವಾದ್ಯಹಸ್ತಾಃ
ಸ್ತೋತುಂ ಮಹೇಶದಯಿತೇ ಸ್ತುತಿಪಾಠಕಾಸ್ತ್ವಾಂ .

ತಿಷ್ಠಂತಿ ದೇವಿ ಸಮಯಂ ತವ ಕಾಂಕ್ಷಮಾಣಾಃ
ಹ್ಯುತ್ತಿಷ್ಠ ದಿವ್ಯಶಯನಾತ್ ಕುರು ಸುಪ್ರಭಾತಂ .. 6..

ಮಾತರ್ನಿರೀಕ್ಷ ವದನಂ ಭಗವಾನ್ ತ್ವದೀಯಂ
ನೈವೋತ್ಥಿತಃ ಶಶಿಧಿಯಾ ಶಯಿತಸ್ತವಾಂಕೇ .

ಸಂಬೋಧಯಾಶು ಗಿರಿಜೇ ವಿಮಲಂ ಪ್ರಭಾತಂ
ಜಾತಂ ಮಹೇಶದಯಿತೇ ಕುರು ಸುಪ್ರಭಾತಂ .. 7..

ಅಂತಶ್ಚರಂತ್ಯಾಸ್ತವ ಭೂಷಣಾನಾಂ
ಝಲ್ಝಲ್ಧ್ವನಿಂ ನೂಪುರಕಂಕಣಾನಾಂ .

ಶ್ರುತ್ವಾ ಪ್ರಭಾತೇ ತವ ದರ್ಶನಾರ್ಥೀ
ದ್ವಾರಿ ಸ್ಥಿತೋಽಹಂ ಕುರು ಸುಪ್ರಭಾತಂ .. 8..

ವಾಣೀ ಪುಸ್ತಕಮಂಬಿಕೇ ಗಿರಿಸುತೇ ಪದ್ಮಾನಿ ಪದ್ಮಾಸನಾ
ರಂಭಾ ತ್ವಂಬರಡಂಬರಂ ಗಿರಿಸುತಾ ಗಂಗಾ ಚ ಗಂಗಾಜಲಂ .

ಕಾಲೀ ತಾಲಯುಗಂ ಮೃದಂಗಯುಗಲಂ ವೃಂದಾ ಚ ನಂದಾ ತಥಾ .

ನೀಲಾ ನಿರ್ಮಲದರ್ಪಣ ಧೃತವತೀ ತಾಸಾಂ ಪ್ರಭಾತಂ ಶುಭಂ .. 9..

ಉತ್ಥಾಯ ದೇವಿ ಶಯನಾದ್ಭಗವಾನ್ ಪುರಾರಿಃ
ಸ್ನಾತುಂ ಪ್ರಯಾತಿ ಗಿರಿಜೇ ಸುರಲೋಕನದ್ಯಾಂ .

ನೈಕೋ ಹಿ ಗಂತುಮನಘೇ ರಮತೇ ದಯಾರ್ದ್ರೇ
ಹ್ಯುತ್ತಿಷ್ಠ ದೇವಿ ಶಯನಾತ್ಕುರು ಸುಪ್ರಭಾತಂ .. 10..

ಪಶ್ಯಾಂಬ ಕೇಚಿತ್ಫಲಪುಷ್ಪಹಸ್ತಾಃ
ಕೇಚಿತ್ಪುರಾಣಾನಿ ಪಠಂತಿ ಮಾತಃ .
ಪಠಂತಿ ವೇದಾನ್ಬಹವಸ್ತವಾರೇ
ತೇಷಾಂ ಜನಾನಾಂ ಕುರು ಸುಪ್ರಭಾತಂ .. 11..

ಲಾವಣ್ಯಶೇವಧಿಮವೇಕ್ಷ್ಯ ಚಿರಂ ತ್ವದೀಯಂ
ಕಂದರ್ಪದರ್ಪದಲನೋಽಪಿ ವಶಂ ಗತಸ್ತೇ .

ಕಾಮಾರಿಚುಂಬಿತಕಪೋಲಯುಗಂ ತ್ವದೀಯಂ
ದ್ರಷ್ಟುಂ ಸ್ಥಿತಾಃ ವಯಮಯೇ ಕುರು ಸುಪ್ರಭಾತಂ .. 12..

ಗಾಂಗೇಯತೋಯಮಮವಾಹ್ಯ ಮುನೀಶ್ವರಾಸ್ತ್ವಾಂ
ಗಂಗಾಜಲೈಃ ಸ್ನಪಯಿತುಂ ಬಹವೋ ಘಟಾಂಶ್ಚ .
ಧೃತ್ವಾ ಶಿರಃಸು ಭವತೀಮಭಿಕಾಂಕ್ಷಮಾಣಾಃ
ದ್ವಾರಿ ಸ್ಥಿತಾ ಹಿ ವರದೇ ಕುರು ಸುಪ್ರಭಾತಂ .. 13..

ಮಂದಾರಕುಂದಕುಸುಮೈರಪಿ ಜಾತಿಪುಷ್ಪೈಃ
ಮಾಲಾಕೃತಾ ವಿರಚಿತಾನಿ ಮನೋಹರಾಣಿ .

ಮಾಲ್ಯಾನಿ ದಿವ್ಯಪದಯೋರಪಿ ದಾತುಮಂಬ
ತಿಷ್ಠಂತಿ ದೇವಿ ಮುನಯಃ ಕುರು ಸುಪ್ರಭಾತಂ .. 14..

ಕಾಂಚೀಕಲಾಪಪರಿರಂಭನಿತಂಬಬಿಂಬಂ
ಕಾಶ್ಮೀರಚಂದನವಿಲೇಪಿತಕಂಠದೇಶಂ .

ಕಾಮೇಶಚುಂಬಿತಕಪೋಲಮುದಾರನಾಸಾಂ

ದ್ರಷ್ಟುಂ ಸ್ಥಿತಾಃ ವಯಮಯೇ ಕುರು ಸುಪ್ರಭಾತಂ .. 15..

ಮಂದಸ್ಮಿತಂ ವಿಮಲಚಾರುವಿಶಾಲನೇತ್ರಂ
ಕಂಠಸ್ಥಲಂ ಕಮಲಕೋಮಲಗರ್ಭಗೌರಂ .

ಚಕ್ರಾಂಕಿತಂ ಚಯುಗಲಂ ಪದಯೋರ್ಮೃಗಾಕ್ಷಿ
ದ್ರಷ್ಟುಂ ಸ್ಥಿತಾಃ ವಯಮಯೇ ಕುರು ಸುಪ್ರಭಾತಂ .. 16..

ಮಂದಸ್ಮಿತಂ ತ್ರಿಪುರನಾಶಕರಂ ಪುರಾರೇಃ
ಕಾಮೇಶ್ವರಪ್ರಣಯಕೋಪಹರಂ ಸ್ಮಿತಂ ತೇ .

ಮಂದಸ್ಮಿತಂ ವಿಪುಲಹಾಸಮವೇಕ್ಷಿತುಂ
ತೇ ಮಾತಃ ಸ್ಥಿತಾಃ ವಯಮಯೇ ಕುರು ಸುಪ್ರಭಾತಂ .. 17..

ಮಾತಾ ಶಿಶೂನಾಂ ಪರಿರಕ್ಷಣಾರ್ಥಂ
ನ ಚೈವ ನಿದ್ರಾವಶಮೇತಿ ಲೋಕೇ .

ಮಾತಾ ತ್ರಯಾಣಾಂ ಜಗತಾಂ ಗತಿಸ್ತ್ವಂ
ಸದಾ ವಿನಿದ್ರಾ ಕುರು ಸುಪ್ರಭಾತಂ .. 18..

ಮಾತರ್ಮುರಾರಿಕಮಲಾಸನವಂದಿತಾಂಘ್ರ್ಯಾಃ
ಹೃದ್ಯಾನಿ ದಿವ್ಯಮಧುರಾಣಿ ಮನೋಹರಾಣಿ .

ಶ್ರೋತುಂ ತವಾಂಬ ವಚನಾನಿ ಶುಭಪ್ರದಾನಿ
ದ್ವಾರಿ ಸ್ಥಿತಾ ವಯಮಯೇ ಕುರು ಸುಪ್ರಭಾತಂ .. 19..

ದಿಗಂಬರೋ ಬ್ರಹ್ಮಕಪಾಲಪಾಣಿಃ
ವಿಕೀರ್ಣಕೇಶಃ ಫಣಿವೇಷ್ಟಿತಾಂಗಃ .
ತಥಾಽಪಿ ಮಾತಸ್ತವ ದೇವಿಸಂಗಾತ್
ಮಹೇಶ್ವರೋಽಭೂತ್ ಕುರು ಸುಪ್ರಭಾತಂ .. 20..

ಅಯಿ ತು ಜನನಿ ದತ್ತಸ್ತನ್ಯಪಾನೇನ ದೇವಿ
ದ್ರವಿಡಶಿಶುರಭೂದ್ವೈ ಜ್ಞಾನಸಂಪನ್ನಮೂರ್ತಿಃ .
ದ್ರವಿಡತನಯಭುಕ್ತಕ್ಷೀರಶೇಷಂ ಭವಾನಿ
ವಿತರಸಿಯದಿಮಾತಃ ಸುಪ್ರಭಾತಂ ಭವೇನ್ಮೇ .. 21..

ಜನನಿ ತವ ಕುಮಾರಃ ಸ್ತನ್ಯಪಾನಪ್ರಭಾವಾತ್
ಶಿಶುರಪಿ ತವ ಭರ್ತುಃ ಕರ್ಣಮೂಲೇ ಭವಾನಿ .

ಪ್ರಣವಪದವಿಶೇಷಂ ಬೋಧಯಾಮಾಸ ದೇವಿ
ಯದಿಮಯಿಚ ಕೃಪಾ ತೇ ಸುಪ್ರಭಾತಂ ಭವೇನ್ಮೇ .. 22..

ತ್ವಂ ವಿಶ್ವನಾಥಸ್ಯ ವಿಶಾಲನೇತ್ರಾ
ಹಾಲಸ್ಯನಾಥಸ್ಯ ನು ಮೀನನೇತ್ರಾ .
ಏಕಾಮ್ರನಾಥಸ್ಯ ನು ಕಾಮನೇತ್ರಾ

ಕಾಮೇಶಜಾಯೇ ಕುರು ಸುಪ್ರಭಾತಂ .. 23..

ಶ್ರೀಚಂದ್ರಶೇಖರ ಗುರುರ್ಭಗವಾನ್ ಶರಣ್ಯೇ
ತ್ವತ್ಪಾದಭಕ್ತಿಭರಿತಃ ಫಲಪುಷ್ಪಪಾಣಿಃ .
ಏಕಾಮ್ರನಾಥದಯಿತೇ ತವ ದರ್ಶನಾರ್ಥೀ
ತಿಷ್ಠತ್ಯಯಂಯತಿವರೋ ಮಮ ಸುಪ್ರಭಾತಂ .. 24..

ಏಕಾಮ್ರನಾಥದಯಿತೇ ನನು ಕಾಮಪೀಠೇ
ಸಂಪೂಜಿತಾಽಸಿ ವರದೇ ಗುರುಶಂಕರೇಣ .

ಶ್ರೀಶಂಕರಾದಿಗುರುವರ್ಯಸಮರ್ಚಿತಾಂಘ್ರಿಂ
ದ್ರಷ್ಟುಂ ಸ್ಥಿತಾ ವಯಮಯೇ ಕುರು ಸುಪ್ರಭಾತಂ .. 25..

ದುರಿತಶಮನದಕ್ಷೌ ಮೃತ್ಯುಸಂತಾಸದಕ್ಷೌ
ಚರಣಮುಪಗತಾನಾಂ ಮುಕ್ತಿದೌ ಜ್ಞಾನದೌ ತೌ .

ಅಭಯವರದಹಸ್ತೌ ದ್ರಷ್ಟುಮಂಬ ಸ್ಥಿತೋಽಹಂ
ತ್ರಿಪುರದಲನಜಾಯೇ ಸುಪ್ರಭಾತಂ ಮಮಾರ್ಯೇ .. 26..

ಮಾತಸ್ತದೀಯಚರಣಂ ಹರಿಪದ್ಮಜಾದ್ಯೈಃ
ವಂದ್ಯಂ ರಥಾಂಗಸರಸೀರುಹಶಂಖಚಿಹ್ನಂ .

ದ್ರಷ್ಟುಂ ಚಯೋಗಿಜನಮಾನಸರಾಜಹಂಸಂ

